
 COMUNE DE MONTELEONE

                                                       PROVÌNTZIA DE TÀTARI

Servìtziu Amministrativu e Sòtziu Culturale
AVISU PUBLICU
(Allegadu a sa determinatzione 58 de su 05.08.20220)
	PRO SA CUMPARTETZIPATZIONE A SA REALIZATZIONE DE SA MANIFESTAZIONE “ARIA, ACQUE, LUOGHI, FESTIVAL DELL’AMBIENTE”, A IN INTRO DE SU PROGRAMMA UNITÀRIU DE SOS INTERVENTOS SUBRA DE SU TURISMU PRO S’ANNU 2020. 


Su Responsàbile de su Servìtziu Sòtziu-Culturale
In atuatzione de sa Deliberatzione de G.C. n. 33 de su 30.07.2020, chi cuntenit s’aprovatzione de su “Programma Unitàriu de sos interventos subra de su Turismu pro s’annu 2020. Indiritzos operativos pro sa realizatzione de sa manifestatzione “Aria, acque, Luoghi, Festival dell’ambiente”, progetu innovativu de turismu ambientale, chi andat in diretzione de un’oferta residentziale cunformada a su benèssere e asa sustenibilidade;

FAGHET NÒDIDU CHI
S’Amministratzione comunale cheret interessare sos assòtzios locales chi operant in su territòriu pro collaborare a sa realizatzione de su programma Unitàriu de sos interventos subra de su Turismu pro s’annu 2020, chi at su tìtulu “Aria, acque, luoghi, Festival dell’ambiente”, su progetu est istadu aprovadu cun delìbera de Giunta n. 33 de su 30.07.2020 e at intentzione de:

· organizare una mustra subra de sas pràtigas bonas de sustenibilidade,

· organizare abojos-dibata,

· organizare laboratòrios de animatzione ambientale,

· organizare performance artìsticas e musicales.

Su progetu, cun su festival, cheret batire a pare sas esigèntzias de informatzione difusa subra de sas problemàticas ambientales – netzessària pro promòvere sa mudada de sos istiles de vida e de consumu – cun s’esigèntzia de promòvere s’isvilupu de su territòriu, rispòndere cun istrategias innovativas a s’ispobulada. A in intro de sa programmatzione de sa manifestatzione at a èssere torrada a propònnere “l’Acqua e la Roccia”, manifestatzione isportiva e culturale importante, chi su comune de Monteleone organizat oramai dae unos cantos annos, eventu a caràtere internatzionale de richiamu turìsticu mannu meda, in prus de apassionados de sas disciplinas isportivas prevìdidas in calendàriu;

Obietivos de su progetu sunt:

· promòvere sa cultura de sa sustenibilidade e de su rispetu de s’ambiente;

· ativare dinàmicas sotziales de partetziaptzione ativa pro influire subra de su cambiamentu de sos istiles de vida;

· Favorèssere su cunfrontu tra sas esperièntzias de innovatzione natzionales e internatzionales;

· Promòvere s’adòbiu tra espertos  e detzisores polìticos subra de sas temàticas ambientales;
· Promòvere sa rinàschida econòmica cun unu modellu de turismu ambientale e culturale in su rispetu de sas dinàmicas comunitàrias;

· Favorèssere su cunfrontu intergeneratzionale pro mèdiu de sa valorizatzione de sas sabidorias locales comente base de solutziones imprenditoriales innovativas.

Est in prus prevìdidu s’interessamente de Partners chi ant aderidu a su progetu:

· Regione Autònoma de sa Sardigna

· Unione de sos Comunes de su Biddanoa

· Fundu Ambiente Itàlia

· Legambiente

· Fondatzione Maria Carta

· Sotziedade astrofìsica Turritana

Su programma, de si fàghere in su territòriu de su Comune de Monteleone, at a dèvere èssere fatu pro mèdiu de s’interessamentu de entes e Assòtzios sena iscopu de lucru, che s’ant a fàghere disponìbiles, in relatzione a sos tematismos diversos prevìdidos, atuende formas diversas de partenariadu e de mùtua cooperatzione cun su Comune.
S’avisu presente est de si intèndere comente protzedimentu de evidèntzia pùblica, pro regògliere sas istàntzias dae parte de sugetos interessados, in su rispetu de sos printzìpios de non distintzione, paridade de tratamentu, proportzionalidade, trasparèntzia e publitzidade.

ART. 1 – OGETU

Sa manifestatzione de s’avisu presente est cussa aprovada cun delìbera de Giunta n. 33 de su 30.07.2020, de si fàghere, in su territòriu de Monteleone e inoghe de sighida torrada a marcare, in ue est indicadu s’importu de su contributu màssimu chi si assegnat a tìtulu de cooperatzione partenariale.

	PROGRAMMA MANIFESTATZIONE “ARIA, ACQUE, LUOGHI, FESTIVAL DELL’AMBIENTE”, A IN INTRO DE SU PROGRAMMA UNITÀRIU DE SOS INTERVENTOS SUBRA DE SU TURISMU PRO S’ANNU 2020.


	Data eventu
	ÀMBITU
	DENUMENATZIONE MANIFESTATZIONE
	Importu max

	Cabidanni/Santuaine

          2020


	Cultura,

Ambiente e

Isport
	Manifestatzione “Aria, acque, luoghi, Festival dell’ambiente” cun a in intro “l’Acqua e la Roccia”, eventu isportivu e culturale a caràtere internatzionale de richiamu turìsticu mannu meda, in prus de apassionados de sas disciplinas isportivas cales: Apicada isportiva; Trekking, Canoa, Ecuitatzione, Cursa amatoriale; Nordik Walking, Paleoworking.
	    20.500,00


ART. 2 – RECHISIDOS DE PARTETZIPATZIONE

Sos sugetos benefitziàrios de su contributu devent àere, a pena de esclusione, sos rechisidos sighentes:
· fàghere pro istatutu atividades, sena iscopu de lucru, indiritzadas pro su prus a sa promotzione sotziale, culturale, de sas traditziones e isportiva;

· ausèntzia de protzedimentos cuntentziosos in cursu cun su Comune de Monteleone o insolvèntzia a cale si siat tìtulu in sos cunfrontos de su matessi;

· de non si agatare in peruna de sas cunditziones de esclusiones dae sa partetzipatzione a sas protzeduras seletivas segundu s’art. 80 de su D.Lgs. n. 50/2016 e mm.ii.ii. de su Còdighe de sos Apaltos;

· ausèntzia de cunditziones impedidoras a sa cuntratatzione cun s’Amministratzione Pùblica;

ART. 3 - FORMULATZIONE DE SAS PROPOSTAS

Sas propostas ant a dèvere pertocare pro su prus sos puntos espònnidos in su programma de su progetu:
· organizare una mustra subra de sas pràtigas bonas de sustenibilidade,

· organizare adòbios-dibata,

· organizare laboratòrios de animatzione ambientale,

· organizare perfomance artìsticas e musicales,

· organizare atividades ligadas a sa Cultura e Traditziones, a s’Isport, a su Turismu e Ispetàculu

ART. 4 – TÈRMINES E MODALIDADES DE PRESENTATZIONE DE SAS PROPOSTAS

Sos assòtzios interessados podent presentare a s’Ufìtziu Protocollu sas propostas intro de su 20 de Austu 2020 a sas oras 12:00.

Sa rechesta, devet èssere sutascrita comente si devet dae su Presidente o Rapresentante legale de s’Assòtziu o de s’Ente proponente, at a dèvere èssere predisposta segundu sa modulìstica, adotada dae sos ufìtzios cumpetentes e marcare in allegadu sos documentos sighentes:

1) Descritzione particulare de sas atividades de fàghere, cun sa previsione de ispesa relativa;

2) Documentu de identitade de su rapresentante legale.

Su Comune no at peruna responsabilidade dèpida pro istorbos postales, o de cale si siat tipu chi diant a impedire sa cunsinna de sa dimanda intro de su tèrmine impostu.

Sas dimandas presentadas in su perìodu antetzedente sa publicatzione de s’avisu presente no ant a pòdere èssere collidas o valutadas. Sas dimandas presentadas a poi de sa data de iscadèntzia no ant a pòdere èssere leadas in cunsideru.

ART. 5 – CRITÈRIOS DE ASSEGNATZIONE DE SU CONTRIBUTU

Sos contributos ant a èssere assegnados segundu sos critèrios sighentes:

	  n.


	                                 CRITÈRIOS DE VALUTATZIONE
	PUNTOS

       max

	1
	Adatesa de sa proposta in su promòvere atividades e eventos chi rispondent a sas finalidades de su progetu, chi ant comente obietivu cussu de ofèrrere propostas sotzializantes e innovativas de turismu ambientale, chi andant puru in sa diretzione de un’oferta residentziale cunformada a su benèssere e a sa sustenibilidade, cun s’organizatzione de:

· Una mustra subra de sas pràtigas bonas de sustenibilidade,

· Adòbios-dibata,

· Laboratòrios de animatzione ambientale,

· Performance artìsticas – musicales,

· Atividades ligadas a sa Cultura e Traditziones, a s’Isport, a su Turismu e Ispetàculu. 
	30 puntos

	3
	Interessamentu de sas fàscias prus dèbiles de sa populatzione (minores, disàbiles, antzianos, etz.); 
	15 puntos

	4
	Originalidade e innovatzione de sa proposta
	15 puntos


ART. 6 – LOGU DE ACUMPRIMENTU  DE SOS EVENTOS
Totu sas propostas segundu s’Avisu presente s’ant a dèvere fàghere in su territòriu de su Comune de Monteleone;

ART. 7 – PUBLITZIZATZIONE DE SAS ATIVIDADES FINANTZIADAS

Sos benefitziàrios ant s’òbrigu de impreare su contributu a manera esclusiva pro sas atividades e sas initziativas pro sas cales est istadu cuntzessu. Sos benefitziàrios ant in prus s’òbrigu de publitzizare sa cuntzessione de su contributu dae parte de su Comune de riferimentu, de s’Unione de sos Comunes de su Biddanoa e de àteros sugetos finantziadores eventuales, insertende in totu su materiale publitzitàriu chi pertocat a sas initziativas, su logo de su Comune de riferimentu e de s’Unione de sos Comunes de su Biddanoa.
ART. 8 – RENDICONTATZIONE

Sas ispesas ammissìbiles e finantziàbiles ant a èssere totu cussas ligadas a manera istrinta a sa realizatzione de sos progetos, gasi comente istabilidu dae s’Allegadu “A1” chi cuntenit s’elencatzione de sas tipologias de ispesa e sas modalidades de càlculu e rendicontatzione.

Sos contributos ant a èssere dados cun determinatzione apòsita de su Responsàbile de s’Area Sòtziu – Culturale in unu primu acontu, si rechestu, non superiore a sa summa de su 70% de s’importu assegnadu. Ogni Assòtziu/ente, pro otènnere s’erogatzione de su saldu finale at a dèvere presentare rendicontu apòsitu de sas summas assegnadas segundu s’Allegadu “A1”. Su rendicontu finale at a dèvere semper e cando èssere presentadu intro de 90 dies dae sa congruida de sa manifestatzione.
ART. 9 – RESPONSABILIDADE

S’Amministratzione non si leat responsabilidade peruna in mèritu a s’organizatzione e realizatzione de sas atividades e initziativas pro sas cales cuntzedit s’agiudu pròpiu, cumpresa sa responsabilidade pro coberturas assigurativas eventuales. S’acumprimentu de sos òbrigos de lege in matèria fiscale, assistentziale e de collocamentu pertocat a manera esclusiva a s’organizatzione benefitziària de s’interventu.

Su bandu presente, paris a sa modulìstica pro sa presentatzione de sa dimanda e pro sa rendicontatzione est publicada in su situ web istitutzionale de su Comune de Monteleone- www.comune.monteleoneroccadoria.ss.it
Pro informatziones e/o acraramentos si indiritzare a : Ufìtziu Sòtziu – Culturale tel. 079/925117 – Dut.ra Rosanna Baldinu

Monteleone, 05.08.2020

Su Responsàbile de su Servìtziu

Dut.ra Rosanna Baldinu
Tradutzione de s’operadora de s’isportellu linguìsticu de Monteleone

Maria Leonarda Correddu

